ՏԵՂԵԿԱՆՔ – ՀԻՄՆԱՎՈՐՈՒՄ

«ԱԶԳԱՅԻՆ ԳՐԱԴԱՐԱՆԱՅԻՆ ՀԱՎԱՔԱԾՈՒԻ ԳՐԱՑՈՒՑԱԿԸ ՀԱՍՏԱՏԵԼՈՒ
ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒ​ԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Որոշման ընդունման անհրաժեշտությունը (նպատակը)
«Ազգային գրադարանային հավաքածուի գրացուցակը հաստատելու մասին» ՀՀ կառավարության որոշման ընդունումը պայմանա​վորված է «Գրադարանների և գրադա​րա​նային գործի մասին» Հայաստանի Հանրապետության օրենքի 10-րդ հոդվածի 2-րդ մասի և 12-րդ հոդվածի 1-ին մասի 5-րդ կե​տի պահանջներով:

1.1. Ներկա վիճակը և առկա խնդիրները

Համաձայն ՀՀ կառավարության 2013 թ. հունվարի 10-ի N 19-Ն որոշմամբ հաս​տատ​​ված կարգի` գրադարանների կամ ֆիզիկական անձանց սեփականությունը հան​դիսա​ցող գրադարանային փաստաթղթերը և (կամ) հավաքածուները կարող են ընդգրկվել ազգային գրադարանային հավաքածուի կազմում: Այդ փաստաթղթերը Հայաստանի Հան​րա​պետության մշակութային ժառանգության անբաժանելի, բաղկա​ցուցիչ մասն են և, համաձայն «Գրադարանների և գրադա​րա​նային գործի մասին» Հայաստանի Հանրապետության օրենքի 10-րդ հոդվածի 2-րդ կետի, ազգային գրադա​րանային հավաքածուի գրացուցակը հաստատում է ՀՀ կառավարությունը: Համաձայն ՀՀ կառավարության 2013 թ. հունվարի 10-ի N 19-Ն որոշմամբ հաս​տատ​​ված կարգի՝ ազգային գրադարանային հավաքածուն կազմում և համակարգում է Հայաս​տանի ազգային գրադարանը: Այս գործընթացը երկարատև է, քանի որ ազգային գրադարանային հավաքածուն պարբերաբար պետք է համալրվի, այդ պատճառով ՀՀ կառավարության հաստատմանը ներկայացնում ենք Հայաստանի ազգային գրադարանի, Ե.Չարենցի անվան գրականության և արվեստի թանգարանի, Ավ. Իսահակայանի անվ. կենտրոնական գրադարանի, Վանաձորի Հովհ. Թումանյանի անվան պետական Մանկավարժական ինստիտուտի, Երևանի պետական համալսարանի Ս. և Մ. Իզմիրլյանների անվ. գրադարանի, Հովհ. Թումանյանի թանգարանի, Խ. Աբովյանի անվան ՀՊՄՀ գիտական գրադարանի, Հայաստանի պատմության թանգարանի, «Հայկական Հանրագիտարան. Հրատարակչություն» ՊՈԱԿ-ի, ՀՀ ԳԱԱ Հայոց ցեղասպանության թանգարան-ինստիտուտի, ՀՀ ԳԱԱ Արվեստի ինստիտուտի, ՀՀ ԳԱԱ Հ. Աճառյանի անվան լեզվի ինստիտուտի, ՀՀ ԳԱԱ հիմնարար գիտական գրադարանի և Մ. Մաշտոցի անվան Մատենադարանի հնատիպ գրքերի գրացուցակները: Պարբերաբար ՀՀ կառավարության հաստատմանը կներկայացվեն գրավոր հուշարձանների, պարտադիր օրինակի և փորձաքննությամբ արժևորված փաստա​թղթե​րի գրացուցակները` անկախ սեփա​կանության ձևից: 
 1.2. Առկա խնդիրների առաջարկվող լուծումները

Ազգային գրադա​րանային հավաքածուի կազմում ընդգրկված գրադարա​նային փաստաթղթերի գրացուցակի հաստատումը հնարավորություն է ստեղծում պահպանել, հանրահռչակել այդ արժեքները:

2. Կարգավորման առարկան

Որոշման ընդունումը պայմանավորված է «Գրադարանների և գրադարանային գործի մասին» Հայաստանի Հանրապետության օրենքի կիրարկման անհրաժեշտությամբ:

3. Ակնկալվող արդյունքը
Ազգային գրադա​րանային հավաքածուի կազմում ընդգրկված գրադարանային փաստաթղթերի պահպա​նության, հանրահռչակման և ապահով սերունդներին փոխանցելու նախադրյալների ստեղծում: 

ՀՀ մշակույթի նախարար 



Հասմիկ Պողոսյան
ՏԵՂԵԿԱՆՔ
«Ազգային գրադարանային հավաքածուի գրացուցակը հաստատելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման մասին
«Ազգային գրադարանային հավաքածուի գրացուցակը հաստատելու մասին» Հայաստանի Հանրապետության կառա​վարության որոշման նախագծի ընդունու​մը այլ իրավական ակտերի ընդունման անհրա​ժեշտություն չի առաջացնում:

ՏԵՂԵԿԱՆՔ
«Ազգային գրադարանային հավաքածուի գրացուցակը հաստատելու մասին» Հայաստանի Հանրապետության կառավարության որոշման ընդունման կապակցությամբ ՀՀ պետական բյուջեում ծախսերի եվ եկամուտների մասին
 «Ազգային գրադարանային հավաքածուի գրացուցակը հաստատելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2013 թվականի պետա​կան բյու​ջեում ծախսեր և եկամուտներ չի առաջացնում:

Տ Ե Ղ Ե Կ Ա Ն Ք
«Ազգային գրադարանային հավաքածուի գրացուցակը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ գերատեսչությունների առաջարկությունների և դիտողությունների մասին

	Առարկության, առաջար​կության հեղինակը (առար​կության, առաջարկության ստացման ամսաթիվը)
	Առարկության,

առաջարկության
բովանդակությունը
	Եզրակացություն

	 ՀՀ ֆինանսների նախարարություն 

N 1/4.3-2/6959-13

2013-05-22
	Նախագծի վերաբերյալ դիտողություններ և առաջարկություններ չունի:

	

	ՀՀ արդարադատության նախարարություն 

N 01/3577-13
2013-06-21


	1. Նկատի ունենալով որոշման նախագծի (այսուհետ՝ նախագիծ) անհատական բնույթը` նախագծում «Ն» տառն անհրաժեշտ է փոխարինել «Ա» տառով` հիմք ընդունելով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները:

2. Նախագծի 2-րդ կետն անհրաժեշտ է հանել՝ նկատի ունենալով «Իրավական ակտերի մասին» ՀՀ օրենքի 60-րդ հոդվածի պահանջները:
	Ընդունվել է: Խմբագրվել է:

Ընդունվել է: Խմբագրվել է:










